
Ди къуэш республикэхэм

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

ЗэзыгъэуIу центр къызэIуах

АДЫГЕЙ. АР-р хыхьащ УФ-м и Прави-
тельствэм хэгъэгухэм щекIуэкI лэжьы-
гъэхэм я хъыбар зрагъащIэу зэпкъра-
хын папщIэ  ЗэзыгъэуIу центр къыщы зэ-
рагъэпэщ щIыналъипщIым. Иджыпсту 
къулыкъущIапIэ хэм рэ жылагъуэмрэ зэ-
рыщIэным, цIыхубэм я гукъеуэхэр уна-
фэщIхэм я деж нэхьэ сы ным елэжьыр 
ЦУР-ращ. Апхуэдэ Iуэ хущIапIэхэр УФ-м и 
хэгъэгу псоми къыщызэIуахащ. ЩIэуэ 
къызэрагъэпэщ ЗэзыгъэуIу центрым и 
къалэну щытынур щIыналъэм экономи-

КъБР-м и Iэтащхьэ КIуэкIуэ Казбек зри-
гъэлъэгъуащ узыншагъэр хъумэнымкIэ 
IэнатIэм цIыхухэм япэ медицинэ дэIэпы-
къуныгъэ щрат и IуэхущIапIэхэр къэгъэ-
щIэрэщIэжын программэмкIэ республи-
кэм къыIэрыхьа автотранспортхэр.

ЯГЪЭIЭПХЪУЭ фельдшер-акушер пункт-
хэр 9 мэхъу, ахэр хуэщIауэ щытщ 
 къуа жэдэсхэр зыхуэныкъуэ япэ медицинэ 
 дэ Iэпыкъуныгъэр зэрырагъэгъуэтыным. 
 Га зель «NEXT» автомобилхэр къызэгъэ-
пэщащ цIыхухэм я узыншагъэр къы  зэ-
рапщытэну IэмэпсымэхэмкIэ, япэ медико-

КъБР-м узыншагъэр хъумэнымкIэ и министр Къалэбатэ 
Рустам мы махуэхэм щыIащ Налшык дэт къалэ клиникэ сы-
маджэщ №1-м. Абы  зригъэлъэгъуащ сымаджэхэр япэу 
зрашалIэ, реанимацэ, хирургие, реабилитацэ, неврологие 
къу дамэхэм лэжьыгъэр къызэрыщызэгъэпэщар, ап хуэ-
дэуи сымаджэхэми епсэлъащ.

КОРОНАВИРУС узыфэ зэрыцIалэ лIэужьыгъуэщIэр зыпкъ-
рытхэм я бжыгъэр нэхъ мащIэ хъууэ, къалэ клиникэ сыма-
джэщ №1-р нэхъапэкIэ зэрылэжьа щIыкIэм щыхуэкIуэжым, 
унэтIыныгъэ зыбжанэхэмкIэ IэнатIэм зэхъуэкIыныгъэхэр халъ-
хьащ. «Узыншагъэр зэфIэгъэувэжынымкIэ езэгъырабгъу ме-
дицинэ реабилитацэ» федеральнэ проектым ипкъ иткIэ мыгу-
вэу IуэхущIапIэм реабилитацэмкIэ и къудамэм къыIэрыхьэ-
нущ инсульт зиIахэмрэ зи псантхуэхэм я лэжьэкIэр зэтекIа сы-
маджэхэмрэ ират дэIэпыкъуныгъэхэр зэрырагъэфIэкIуэн 
Iэ мэпсымэщIэ. Министрым и псалъэхэм къызэрыхэщамкIэ, 
оборудованэщIэм и фIыгъэкIэ ныкъуэдыкъуэхэм ягъуэт меди-
цинэ дэIэпыкъуныгъэхэм я фIагъым хэхъуэнущ, абыхэм я 
щытыкIэр нэхъ тынш ящыщIынымкIэ ар Iэмал хъарзынэщ. 
Мы зэманым апхуэдэ Iэмэпсымэр къыщагъэсэбэп Республи-
кэ клиникэ сымаджэщым Лъынтхуэ узыфэхэм щеIэзэ и щIы-
налъэ центрым.

Мыпхуэдэ зекIуэхэм я къалэн нэхъыщхьэр медицинэм и 
унэтIыныгъэ псоми цIыхухэм щыхуащIэ Iуэхутхьэбзэхэр зы-
хуэдэр зэгъэщIэнырщ. «Мы IуэхущIапIэм дыкъыщыкIуэм дэ 
пщэрылъ зыщытщIыжат сымаджэщым къыщрашэлIам деж 
щыщIэдзауэ операцэ щащI къудамэм  нэс сымаджэм къикIу 
гъуэгуанэр зэдгъэщIэну, абыхэм депсалъэкIэрэ зыхуэныкъуэ 
медицинэ дэIэпыкъуныгъэ зэрагъуэткIэ, хущхъуэкIэ къызэ-
гъэпэща зэрыхъукIэ, нэгъуэщI IуэхухэмкIи зыIууэ гугъуехьхэм 
зыщыдгъэгъуэзэну. Апхуэдэуи мыгувэу сымаджэщым къы Iэ-
рыхьэну оборудованэщIэр зыщIагъэувэну пэшыр зэрагъэ хьэ-
зырри зэдгъэлъэгъуащ», - къыхигъэщащ министрым.

Къалэбатэ Рустам щыIащ фIагъышхуэ зиIэ эндоскопие Iэ-
мэпсымэхэр иджыблагъэ щагъэува хирургие къудамэми, до-
ху тырхэм я гъусэу сымаджэхэм зэреIэзэну Iэмал зэмылIэужьы-
гъуэхэм тепсэлъыхьащ.

Мы илъэсым къриубыдэу министрым и мурадщ Налшык 
къа лэ, республикэм и район псоми щыIэ медицинэ IуэхущIа-
пIэхэм я лэжьыгъэр зэрекIуэкIыр зригъэлъагъуну.

ЩХЬЭЩЭМЫЩI  Изэ.

Гъуэгуухуэхэм зэра-
гъэпэщыж Каменкэ къуа-
жэм пхыкIыу Звёзднэ 
посёлкэм ухуэзышэ авто-
мобиль зекIуапIэр. 

«ЩIЫНАЛЪЭ, щIыпIэ мы -
хьэнэ зиIэ гъуэгухэм зегъэ-
ужьын» федеральнэ програ-
ммэм ипкъ иткIэ гъуэ гу-
ухуэхэм мы зэманым щIа-
дзащ Кэнжэ - Каменкэ 
ав   то мобиль зекIуапIэм къы -
пызыщэу Звёзднэ по сёл  кэм 
ухуэзышэр зэгъэпэщы жы-
ным ехьэлIа лэжьыгъэхэм. 

АбыкIэ унафэ къащтэн 
 хуей хъуащ зи гугъу ящI ав-
томобиль зекIуапIэм трауб-
гъуауэ щыта асфальт-бетон 
«уэншэкум» узымыгъэгуфIэ 
зэхъуэкIыныгъэхэр игъуэта, 
нэхъ пыухыкIауэ жытIэмэ, 
щIыпIэ-щIыпIэкIэрэ щызэхэ-
къутэжу  щызекIуэгъуей   хъуа 
иужькIэ.

Гъуэгум и Iыхьэ зэрагъэ-
зэхуэжым километри 2,4-рэ 
и кIыхьагъщ. 

Гъуэгуухуэ IуэхущIапIэм и 
лэжьакIуэхэм гъэмахуэр 
къи мыхьэ щIыкIэ къапэ-
щылъщ зи гугъу тщIы авто-
мобиль зекIуапIэм щыщу 
арэзы нэхъ укъэзымыщIхэм 
деж уэрамдыхьэ зэпыщIа-
пIэхэмрэ гъуэгу нэхъыщ-
хьэм рэ щызэрагъэубыдыну, 
машинэ зэблэкIыпIэхэр шы-
нагъуэншагъэм тещIыхьа 
нагъыщэхэмкIэ хагъэунэху-
кIыну.

Автомобиль зекIуапIэм  
иб гъу хэр ягъэбыдэнущ, и 
 гъуэгунапщIэ Iуфэхэмрэ 
 машинэ зэблэкIыпIэхэмрэ 
шы на гъуэншагъэм те-
щIыхьа нагъыщэхэмкIэ щы-
ха гъэунэ хукIынущ.

 БЭРАУ  Бышэ. 

ЯгъэIэпхъуэ ФАП-хэр къаIэрохьэ
санитар Iуэхутхьэбзэхэр къыщыпхуащIэфы-
нущ.

КъБР-м узыншагъэр хъумэнымкIэ и 
 министр Къалэбатэ Рустам къыхигъэ-
щащ бгъэ Iэпхъуэ хъу ФАП-хэр къуажэхэм 
къы щыбгъэсэбэпыну зэрытыншыр, ап-
хуэдэуи мэкъумэш IуэхущIапIэхэм кIуэурэ 
лэжьа кIуэхэм я узыншагъэр къапщы тэ-
нымкIи ар хэкIыпIэ хъарзынэу зэры щы-
тыр.

Сыт и лъэныкъуэкIи Iуэхум хуэщIауэ щыт 
медицинэ автотранспортхэр район сыма-
джэщхэм иратынущ, къуажэ пхыдзахэм 
щылэжьэн папщIэ.

Километри 2,4-рэ 
зэрагъэзэхуэж

Сымаджэщыр 
къепщытэ

кэ и лъэныкъуэкIэ и Iуэхухэр зэры дэ-
кIымрэ ар зыхуэныкъуэ хэмрэ къэлъытэ-
нырщ. 

ПСЭУКIЭ-экономикэ, щIэныгъэ-техникэ 
я IуэхукIэ хэгъэгухэм щыщыIэ псори къап-
щытэнурэ УФ-м и Правительствэм деж 
щыIэ Аналитикэ центрым ирагъэхьынущ, 
къэрал унафэщIым и пащхьэ иралъхьэн 
хуей Iуэхухэр яубзыхун щхьэкIэ.  

Адыгэ Республикэм щыIэну ЗэзыгъэуIу 
центрыр зи нэIэ щIэтынур Бжыгъэхэр зи 
лъабжьэ зыужьыныгъэмкIэ министерствэ-
ращ. Абы щылэжьэнухэр я IэщIагъэм 
хуагъэ сащ, цIыхуи 150-рэ хуэдизым хъы-
бархэр зэхуахьэсынущ. 

Къэбгъэлъагъуэмэ, Адыгейм щыIэ 
 ЦУР-м илъэситIым щIигъуауэ ирегъэкIуэкI 
ап хуэдэ лэжьыгъэ. «Инцендент Менедж-
мент» системэмкIэ жылагъуэмрэ къулы-
къущIэхэмрэ зэрощIэ, къыкъуэкI Iуэхухэр 
зэфIах.  АбыкIэ сэбэпышхуэ мэхъу со-
циаль нэ сетьхэри. 

- ХъыбарегъащIэ Iэмал псори зы сис-
темэм щызэдэбгъэлажьэмэ, нэхъ псын-
щIэу пхузэщIэгъэуIуэнущ, Iуэхур зэрызэ-
фIэ хыпхъэри тыншу пхуэубзыхунущ. 
Адыгэ Республикэм и Iэтащхьэм дежкIэ 
мыхьэнэшхуэ иIэщ тхьэмахуэ къэс зэ хэ-

гъэгум щекIуэкI Iуэхухэм зыщыгъэ гъуэ зэ-
ным, социальнэ сетхэм къатххэм хэп лъэ-
ным. А кIэлъыплъыныгъэхэм я фIыгъэкIэ 
цIыхухэр зыгъэпIейтей Iуэхухэм къулыкъу-
щIэхэм нэхъ псынщIэу гу лъатэ икIи и 
чэзум зэфIах, - жиIащ АР-м и ЦУР-м и уна-
фэщI Къуэджэщауэ  Казбек. 

Мы махуэхэм ЗэзыгъэуIу центр къ ы зэ-
IухынымкIэ епщIанэ хэгъэгум - Башкортос-
таным - зэгурыIуэныгъэ иращIылIащ. Ап-
хуэ дэ центрхэр зэрылажьэр ягъэунэхун па-
пщIэ къыщызэрагъэпэщащ Тулэ, Белго-
род, Ка лугэ, Оренбург, Иркутск областхэм, 
Адыгэ Республикэм, Чувашием, Баш кор-
тоста ным, Красноярск крайм, Ханты-Ман-
сийск автоном округым. 

ДэIэпыкъуныгъэ хурагъашэ

КЪЭРЭШЕЙ-ШЭРДЖЭС. Мы махуэхэм 
республикэм щызэхуахьэсащ Украинэм 
щекIуэкI дзэ Iуэху хэхам щыIэ ди сэлэт-
хэм хурагъэшэну гуманитар дэIэпыкъу-
ныгъэ. Мызыгъуэгум Iуэхум иужь итар 
волонтерхэракъым, атIэ зауэлIхэм я 
анэхэрщ. 

«НЭХЪ пасэу си къуэм деж ерыскъы-
хэмрэ шхынхэмрэ схуегъэхьыртэкъым, ауэ 
нэ гъуэщIхэм яутIыпщахэм ящыщ къы зэ-
рыIэрыхьэр жиIэрт. Иджы щхьэж сыт хуей-
ми и быным хуригъэхьыфын хуэ дэу Iуэхур 
зэтедухуащ. Зауэ губгъуэм ит ди щIалэхэм 
Iэмал зэриIэкIэ дадэIэпыкъун хуейщ. Ахэр 
иджыпсту хуэныкъуэщ ди гулъытэрэ ди Iэр 
къызыпекIуэкI гуапагъэрэ. Я щIыбагъ 
къыдэтхэм я гуащIэ хэмылъу зы зауи те-
кIуэныгъэкIэ иухакъым. Аращи, дэри куэд 
дэлъытащ. Ар зыщыдвмыгъэгъэгъупщэ, - 
жиIащ сэлэтым и анэ Аслъэныкъуэ Заре-
мэ. 

Волонтер-анэхэм зэрыжаIамкIэ, абыхэм 
кърагъэжьа Iуэхум пэщIэдзэ хуэхъуар те-
лефоным щаIэ чатырщ. Абы щызэрощIэ 
зи къуэ дзэ Iуэху хэхам щыIэ анэхэр. 

СВО-м щыIэ щIалэхэм унагъуэ шхынхэр 
хурагъашэ, зыхуэныкъуэхэм щIэупщIэурэ 
хузэралъхьэ. Къапщтэмэ, Iуэхур зэрыщIи-

дзэрэ КъШР-м и Iэтащхьэ Темрезов Ра-
шид и унафэкIэ, #МыВместе республикэ 
штабыр къызэрагъэпэщауэ, щIалэхэм гу-
манитар дэIэпыкъуныгъэ хурагъашэ. Шта-
бым и къалэнхэм хохьэ сэлэтхэм я уна-
гъуэ хэм защIэгъэкъуэнри. 

ЗэпыщIэныгъэхэр ягъэбыдэ
АБХЪАЗ. Сыхъумрэ Дамаскрэ дипло-

мат зэгурыIуэныгъэ зэращIылIащ. Къа-
пщтэмэ, 2018 гъэм Сирием Абхъазым и 
щхьэхуитыныгъэр къищтауэ щытащ. Мы 
гъэм абхъаз-сирие комитетым и етIуанэ 
зэхыхьэр къызэрагъэпэщыну я мурадщ. 

АР жиIащ Абхъазым и лIыкIуэу абы щыIэ 
Хутабэ Бэгърат Сирием и МИД-м и 
унафэщIым хуэза нэужь. Комитетыр 
хэплъэнущ   къэралитIыр экономикэ, щIэ   -
ныгъэ, щэнхабзэ, егъэджэныгъэ я лъэ -
ныкъуэкIэ зэдэлэжьэным. ЗэIущIэм ап-
хуэдэуи щытепсэлъыхьащ Абхъа зымрэ 
Си риемрэ экономикэмрэ таможеннэмкIэ 
я къулыкъущIапIэхэр дя пэ кIэ зэры зэдэ-
лэжьэнум. Хутабэ и псалъэхэм къызэры-
хигъэщамкIэ Абхъазыр мы махуэхэм до-
Iэпыкъу щIыхъейм бэлыхь хидза хьэрып-
хэм. 

НЭЩIЭПЫДЖЭ Замирэ.

Гъуэгухэр

КъБР-м и Парламентым и Уна-
фэщI Егоровэ Татьянэ иригъэ-
кIуэкIащ хабзэубзыху орган нэ-
хъыщхьэм и зи чэзу зэIущIэр. 
«Комитетым и сыхьэтым» депутат-
хэр щытепсэлъыхьащ республи-
кэр электрокъарукIэ къызэгъэпэ-
ща зэрыхъум. 

КъБР-м промышленностымкIэ, 
энергетикэмрэ сатумкIэ и министр 
Iэхъуэбэч Щамил къыщыпсалъэм 
къыхигъэщащ «РусГидро» ПАО-м и 
Къэбэрдей-Балъкъэр къудамэм 
гидроэлектростанци 8 ди хэгъэгум 
зэрыщигъэлажьэр, абыхэм 2022 
гъэм КъБР-м къыщагъэсэбэпа 
 токым и процент 35,9-р къызэра-
тар. Ар дызыхуэкIуэ лъэхъэнэм 
 процент 50-м нагъэсыну я му- 
радщ. АбыкIэ сэбэп хъунущ псым и 
къарур электричествэм хуэзы-
гъакIуэ ухуэныгъэхэр, псом ящхьэу 
«Шэрэдж» гидроэлектростанцыр 
хьэзыр зэрыхъум елъытащ абыхэм 
лэжьэн щыщIадзэнур. Проектым 
къызэрыщыгъэлъэгъуамкIэ, абы 
къа рууэ МВт 23,4-рэ  къитынущ, ар 
зы илъэсым кВт/ч мел уан 87-рэ            
мэхъу. Зи гугъу тщIы гидроэлектро-
станцыр 2024 гъэм и дыгъэгъазэм 
яухынущ. Мурадхэм ящыщщ Iуащ-
хьэмахуэ щIыналъэм Адыр-су 
псыщхьэм щытращIыхь «Верхне-
баксанская» гидроэлектростан-
цыр, абы зы илъэсым къарууэ къи-
тынущ кВт/ч мелуан 23,2-рэ. 

2021 гъэм шыщхьэуIум и 1 лъан-
дэрэ Къэбэрдей-Балъкъэрым къы-
щагъэсэбэп электрокъарур къэ-
зытыр «Россети Северный Кавказ» 
ПАО IуэхущIапIэрщ. 2022 гъэм псо-
ри зэхэту къагъэсэбэпащ кВт/ч мел-
уан 1780,2-рэ. 2021 гъэм елъытауэ 
токыу хэгъэгум къыщагъэсэбэпым 
проценти 4,3-кIэ хэхъуащ.

Министрыр тепсэлъыхьащ энер-
гетикэ IэнатIэм и щхьэхуэныгъэ 
зыб жанэм, апхуэдэуи электрокъа-
рууэ къагъэсэбэпыр нэхъ мащIэ 
зэрыщIыпхъэр жиIащ, электросет-
хэр къагъэщIэращIэкIэрэ, иджы-
рей мардэм изагъэу ящIкIэрэ. 

Iэхъуэбэчым зэрыжиIамкIэ, къу-
лы къущIапIэхэр зэдэууэ зэрызэ дэ-
лэжьам и фIыгъэкIэ  2021 - 2022 
гъэ хэм жылэхэр газкIэ къызэгъэпэ-
щын зэрыхуей программэри нэхъ 
пасэу ягъэзэщIащ.

ДяпэкIэ я мурадхэм ящыщщ 
гъэсыныпхъэ-энергетикэ хъугъуэ-
фIыгъуэхэм сэбэп нэхъыбэ къахьу 
къагъэсэбэпынымкIэ «Энергоэф-
фективность и развитие энергетики 
в КБР» къэрал программэр зэра-
гъэзэщIэнур. Абы и фIыгъэкIэ къа-
гъэсэбэп электрокъарур нэхъ зэ-
гъэзэхуа мэхъу, къагъэсэбэпар 
 къы зэрабж Iэмэпсымэхэр фIадзэ, 
щIэ кIэ зэрахъуэкI, нэгъуэщI Iэма-
лыщIэ зыбжани я лэжьыгъэм халъ-
хьэ. 

Кърахьэжьа Iуэхум зэIущIэм щы-
тепсэлъыхьащ «Россети Северный 
Кавказ» - «Къэббалъкъэнерго» 
ПАО и къудамэм и унафэщIым и 
япэ къуэдзэ, инженер нэхъыщхьэ 
Егъэн Албэч. Абы жиIащ Къэбэр-
дей-Балъкъэрыр зэпымыууэ токкIэ 

къызэгъэпэща зэрыхъуну Iэмал-
хэр нэхъри зэрырагъэфIакIуэр, 
2022 - 2023 гъэхэм я бжьыхьэ - щIы-
махуэ лъэхъэнэм ныкъусаныгъэ 
къыхэмыкIыу зэрылэжьэнур, мы 
гъэм къапэщылъ къалэнхэми теп-
сэлъыхьащ.

Къэпсэлъам къызэрыхигъэщам-
кIэ, электрокъарур зэрыкIуэ кIап-
сэхэр зэрагъэпэщыжащ, къэхъу-
къа щIэхэм кърикIуэ гугъуехьхэр 
гъэзэкIуэжынымкIэ дерсхэр ятащ, 
пIалъэкIэ токыр ягъэувыIэмэ, опе-
ративно-диспетчер гупыр зэрылэ-
жьэну щIыкIэр яубзыхуащ, щхьэу-
сыгъуэкIэ увыIа электрокъарур зэ-
зыгъэзэхуэжыну бригадэ 23-рэ 
ягъэбелджылащ. 

Къэпсэлъахэм къызэрыхагъэ-
щам кIэ, 2022 гъэм и мазэ 11-м 
къриу быдэу электрокъарум зыгуэр 
къыщыщIауэ зэрызэпагъэуа бжы-
гъэр тIукIэ нэхъыбэщ 2021 гъэм и 
апхуэдэ пIалъэм елъытауэ. Абы 
щхьэусыгъуэ хуэхъуар мазае - гъат-
хэпэ мазэхэм жьапщэ нэхъыбэ 
зэрыщыIамрэ мэкъуауэгъуэ - ба-
дзэуэгъуэ мазэхэм уэлбанэрилэу 
зэ рыщытамрэщ. 

2022 гъэм станцэ нэхъ цIыкIухэр 
къызэрызэгъэпэща Iэмэпсымэхэр 
псори къапщытащ. Ахэр зэпы-               
мыууэ мэлажьэ. 

2023 гъэм къапэщылъ къалэнхэм 
щытепсэлъыхьым Егъэным къы-
хигъэбелджылыкIащ «Россети Се-
верный Кавказ» - «Къэббалъкъ-
энерго» ПАО-м и къудамэм и лэ-
жьыгъэр тэмэму къызэрызэгъэпэ-
щар, электросетым епха псори 
зыхуей зэрыхуагъэзар, электрокъа-
рур зэпымыууэ цIыхухэм яIэ-
рыхьэным я зэфIэкI зэрырахьэ-
лIэр. 

Депутатхэр тепсэлъыхьащ Iуэхур 
зи нэIэ щIэт министерствэмрэ абы 
хуэлажьэ IуэхущIапIэхэмрэ я лэ-
жьы гъэхэр зыхуэдэм. Псалъэм 
къы  дэкIуэу жыпIэмэ, КъБР-м и 
Пар ламентым и УнафэщI Егоровэ 
Татьянэ къыхигъэщащ электро-
къару куэд хьэуам зэрыхэкIуадэр, 
республикэм къыщагъэсэбэпым и 
процент 20-м хуэдизыр зэрыкIуэ-      
дыр, Налшык къалэ щIэх-щIэхыурэ 
ток щымыIэу къызэрыхъур, а къии-
ныр зэрыгъэзэкIуэжыпхъэр. 

Абы и жэуапу Егъэн Албэч            

жиIащ кIуэдым и бжыгъэр гъэ-
мэщIэнымкIэ щыIэ программэр 
илъэситIым нэблэгъауэ къызэра-
гъэсэбэпым и фIыгъэкIэ, Бахъсэн, 
Дзэлыкъуэ щIыналъэхэмрэ Бахъ-
сэн къалэмрэ апхуэдэ къиин зэ-
рыщымыIэжыр, а щIыпIэхэм элек-
тросеть километр 270-рэ зэры щы-
зэрагъэпэщыжар, счетчикыщIэу 
37500-рэ зэрыщагъэувар. А лэ-
жьыгъэхэм я фIыгъэкIэ, зи гугъу 
тщIы районхэм электрокъарууэ 
щыкIуэдым и бжыгъэр тIукIэ нэхъ 
мащIэ хъуащ. 2022 гъэм Налшыки 
щрагъэжьащ апхуэдэ лэжьыгъэ. 
Мэ лыжьыхьыр къэсыху зэфIагъэ-
кIыну лэжьыгъэм и фIыгъэкIэ, рес-
публикэм щыкIуэд электрокъарум 
и бжыгъэр проценти 2-кIэ нэхъ ма-
щIэ хъунущ. 

Токыр зэрагъэункIыфIым теу-
хуауэ къыщыпсалъэм, Егъэным 
жиIащ илъэситIрэ ныкъуэрэ хъуауэ 
«Къэбба лъкъкоммунэнерго» 
 МУП-м зэгурыIуэныгъэ ирищIы лIауэ 
Налшык электросетхэр бэджэнду 
къызэрагъэсэбэпыр. Зэгу ры Iуэ ны-
гъэр зэрамыщIылIэ щIы кIэ электро-
къарур зэрыкIуэ кIапсэ гъуэгуу 43-рэ 
мыхьэнэншэу щытамэ, иджы зы-
хуей хуэмыза кIапсэ гъуэгуу щы-
Iэжыр щы къудейщ. Ауэ абыи емы-
лъытауэ, а Iуэхур зи нэIэ щIэтхэр йо-
гугъу токыр зэпымыууэ щыгъэ Iэ ным. 

Парламентым и УнафэщIым къу-
лыкъущIэхэр къыхуриджащ «Энер-
гоэффективность и развитие энер-
гетики в КБР» къэрал программэр 
мылъкукIэ къызэгъэпэщын зэры-
хуейм. 

КъБР-м и Парламентым и Уна-
фэщIым и къуэдзэ Жанатаев Сэ-
лим 2022 гъэм щыIа Iумылым щы-
гъуэ къалэдэс мин бжыгъэхэм 
 пIалъэ кIыхькIэ ток ямыIэу къызэ-
рынар игу къигъэкIыжри, щIэу-
пщIащ апхуэдэ щыщIэныгъэхэр 
къыз ы хэкIым, апхуэдэуи дызэры-
хьа илъэ сым дунейм и къэхъукъа-
щIэхэм елъытауэ щытыкIэ гугъу 
ихуэмэ, Iуэхум хуэхьэзыррэ-
хуэмыхьэзыррэ щIэупщIащ. 

Егъэным зэрыжиIамкIэ, Iумылыр 
нэхъыбэу зэран щыхъур Дзэлы-
къуэ, Бахъсэн районхэрщ. Ауэ 
 щIымахуэм уае къэхъуу Iумыл щы-
хъуам деж щIыналъэ нэхъыбэ 
къызэщIеубыдэ. Апхуэдэ гугъуехь 

ин дыдэ щыщыIар 1998 гъэращ. 
 Нэгъабэ дунейм и щытыкIэм къиша 
гугъуехьхэр дыгъэгъазэм и 6-м 
къыщыщIэдзауэ и 15 пщIондэ 
ягъэзэ кIуэжащ. Абы иужь итащ 
«Россети Северный Кавказ» ПАО-
мрэ абы хэм я лэжьэгъуу гъунэгъу 
респуб ликэхэм кърашахэмрэ. А 
щы тыкIэм къишауэ щыта ныкъу-
саныгъэхэр зэрагъэзэкIуэжам дерс 
къыхахри, 2023 гъэм зэрылэжьэну 
программэ щхьэхуэ ягъэпсащ, 
цIыхухэр  гугъу ирамыгъэхьын пап-
щIэ. 

КъБР-м и Парламентым Бюдже-
тымкIэ, налогхэмрэ финанс Iуэ- 
ху хэмкIэ и комитетым и унафэщI 
АфэщIагъуэ Михаил щIэупщIащ 
ди республикэм электрокъарур 
къы щызыгъэсэбэпхэм я бжыгъэр 
щIы хэхъуам и щхьэусыгъуэм. 
АфэщIагъуэм къызэрыхигъэщам-
кIэ, ар гурыIуэгъуэкъым, сыт 
щхьэкIэ жыпIэмэ, ди хэгъэгум 
исхэми щы лажьэ IуэхущIапIэхэми 
я бжыгъэр хэпщIыкIыу нэхъыбэ 
хъуакъым. 

Егъэным зэрыжиIэмкIэ, цIыху-
хэм я псэукIэр зэрефIэкIуамрэ Iуэ-
ху  щIапIэхэм зэрызаужьамрэ елъы-
тащ. Зы илъэсым къриубыдэу, ику 
иту къапщтэмэ, «Россети Север-
ный Кавказ» - «Къэббалъкъэнерго» 
ПАО-м и къудамэм зэгурыIуэ-
ныгъэу мини 2,5-м къыщыщIэ-              
дзауэ мини 3-м нэс ярещIылIэ ток 
къэзыгъэсэбэпхэм. Абыхэм хухах 
электрокъарум я куэдагъым щыхэ-
хъуащ Прохладнэ щIыналъэмрэ 
Налшык къалэмрэ. Къищы нэ-
мыщIауэ, щхьэусыгъуэхэм ящыщщ 
унэ ухуэныгъэхэмрэ мэкъумэ шым-
рэ зэрызаужьыр. 

Депутатхэр тепсэлъыхьащ элек-
трокъарум и уасэр зэлъытам, 
цIыхухэм ятелъ щIыхуэр зыхуэ-
дизым, уасэр дяпэкIэ ехуэхынрэ-
емыхуэхынрэ, нэгъуэщIхэми. 

КъБР-м и Парламентым Ухуэны-
гъэмкIэ, псэупIэ-коммунальнэ хо-
зяйствэмрэ гъэсыныпхъэ-энерге-
тикэмкIэ и комитетым и тхьэмадэ 
Токъу Руслан Iуэхугъуэ зыбжанэ 
къыхигъэщри, жиIащ ахэр зи нэIэ 
щIэт къулыкъущIапIэхэр зэдэ ла-
жьэмэ, республикэм ис псоми я 
электрокъарур тыншу, зэпымыууэ 
зэраIэрыхьэнур. 

ЩIыналъэр электрокъару щыщIэнукъым



Дунейм
щыхъыбархэр

ЩыIэу къыщIэкIынкъым фIыуэ зыцIыхуауэ мы тхыгъэр 
зытеухуа адыгэ щIалэ нэсым и кIуэдыжыкIэ хъуар гущIыхьэ 
зыщымыхъуа икIи ар зыщыгъупщэжын. Балигъ ныбжьым 
итхэм фIы дыдэу ящIэж 2005 гъэм жэпуэгъуэ мазэм и 13-м 
къэрал кIуэцI IуэхухэмкIэ Налшык къалэ дэт лэжьапIэ Iэна-
тIэхэм IэщэкIэ зэщIэузэда террористхэр къатеуауэ зэры-
щытар. Псом япэ иту лейзехьэхэм япэщIэува гупым ящыщт 
СОБР-м и унафэщIым и къуэдзэ, милицэм и подполковник 
Къалмыкъ Руслан Аслъэнбий и къуэр.

ЛЪЫГЪАЖЭ зауэм  уIэгъэ къызылъыса и ныбжьэгъур 
укIыпIэм къыщришым, шынэ зымыщIэ щIалэ хахуэм и гъащIэр 
щызына биишэр къытехуауэ щытащ. Мызэ-мытIэу апхуэдэ 
зэпэщIэувэныгъэ, Кавказ Ищхъэрэм къыщыхъуауэ, Руслан 
ягъэкIуауэ щытат икIи сытым щыгъуи къыхэжаныкIыу, фIыщIэрэ 
щытхъурэ иIэу и къалэныр зэригъэзэщIам папщIэ да мыгъэ 
лъа пIэ куэд къыхуагъэфэщат: «За доблесть в службе», «За во-
инскую доблесть», «За боевое содружество», «200 лет  МВД  
России», «За отличие в службе» медал хэр, нэгъуэщI хэри. ЛIы-
гъэ зэрихьэу, хахуэу зи къулыкъур  зыгъэзэщIа Къалмыкъ Рус-
лан ди къэралым и Президентым и унафэкIэ  ЛIыхъужьыгъэм и 
орденыр (мыпсэужу) къыхуагъэфэщащ. Ди жагъуэ зэрыхъуа-
щи, илъэс 40 щрикъу гъэр и гъащIэм и кIэухыу къыщIэкIат. Рус-
лан и цIэр фIащащ щеджа Бахъсэн дэт ещанэ курыт школымрэ 
и зы уэрамымрэ.

Къалмыкъ Руслан зэман кIэщIым и къулыкъукIэ дэкIуеят икIи 
милицэм и подполковник хъуат. Абы етIуанэ щIэныгъэ нэ-
хъыщхьэр Урысейм и МВД-м и университету Санкт-Петербург 
дэтым щызэригъэгъуэтат. Хьэлъэщ Руслан блэкIа зэманым иту 
утепсэлъыхьыну. И сабиигъуэм къыщыщIэдзауэ езыри, и адэ-
анэри, и къуэш-и шыпхъухэри сцIыхуу дыкъекIуэкIащ, и унэ сри-
гъэблагъэрэ сигъэхьэщIэу, жэщи сыщыщигъэIэ къэхъуу. Абы и 
щхьэгъусэ Ерыжокъуэ Эльмири езы Руслани ди Къэбэрдей-
Балъ къэр къэрал университетым сащыдеджащи, мащIэкъым 
дахагъэу ядэслъэгъуар.

Зи нэгур зэIухауэ щыта щIалэ угъурлымрэ сэрэ тхыдэмкIэ къу-
дамэм дыщызэдеджащи, сщIэжыркъым ар зыгуэрым щхьэкIэ 
тхьэусыхауэ е къэгубжьауэ. ГушыIэ дахэ хэлът, фIы дыдэу 
еджэрт, щIэныгъэм игури и псэри апхуэдизкIэ хузэIухати, нэ-
хъыбэ зэрызэригъэщIэным хущIэкъурт. ГъащIэр апхуэдизкIэ 
фIыуэ илъагъурти, узыншагъэ, акъылыфIагъэ теу хуауэ зы-
бузэщIын папщIэ сыт хуэдэ Iуэхугъуэри и нэт икIи и псэт. ЦIыху-
гъэм теухуауэ щыIэтэкъым узэригъэщIэ хъун. КIэщIу жыпIэмэ, 
нэмысрэ хабзэрэ хэлъу и адэ-анэм яхуэфэщэн щIалэ щэджащэ 
къагъэхъуат.

Абы щыгъуэ дзэ офицер къулыкъуми дыхурагъаджэрти, гу 
лъумытэнкIэ Iэмал иIэтэкъым а лэжьыгъэм и псэр зэрыхуэкъа-
бзэм, щIэныгъэр тыншу къызэрипхъуатэм, зыхуагъасэм зэры-
хуэIэижьым. Зыгуэрым лей къытехьэу гу лъитамэ, зэи къэхъуа-
къым, имылъэгъуа нэпцI зищIу, шынэу блэкIауэ. Iэмал гуэр 
щыIэххэмэ, IэштIым зауэм нимыгъэсу къуэншам зэрымызахуэр 
къыгуригъэIуэжырт, псори игъэсабырыжырт. СщIэжыркъым 
ар къыщемыхъулIа къэхъуауэ. 

ФIэфIт гушыIэ хъыбархэр, ар я къуажэм е спортым теу хуа мэ, 
зэш имыщIэу къодэIуэфынут. Езыми пфIэгъэщIэгъуэ нын куэд 
ущIигъэдэIуфынут. Арагъэнщ ди зэхуэзэхэр псынщIэу блэлъэту 
къытщыхъуу щIыщытар. Куэд и уасэт апхуэдэ уэршэрэгъу, и 
ныбжь емылъытауэ, чэнджэщэгъу Iущ, цIыхугъэ зыхэлъ щIалэр 
уи ныбжьэгъуну.

Руслан унагъуэ зэпэщ къыщыхъуат, зыхуей щагъэщIатэ-
къым, ауэ щыкIатэкъым, «сызыхуейр согъуэт» жиIэу и пэр дри-
гъэ зейртэкъым. Сыт хуэдэ зэфIэкI иIами, адыгэ щIалэ нэсу икIи 
къызэрыгуэкIыу щытащ. 

И сабиигъуэм щыгъуэ и анэшым нэкIуэжауэ, Зеикъуэ къуа-
жэм дыщызэхуэзамэ, зэш имыщIэу  футбол, гъуэрыгъуапщ-
кIуэ, нэгъуэщI зыгуэр джэгунут, псынщIэ дыдэу и ныбжьын гуп 
къызэригъэпэщынурэ. Мы дунейм теттэкъым, Iэмал гуэр щы-
Iэххэу, зэрызигъэпсэхун. ПщIэнтIэпсыр ирикъуэкIыу, мафIэм 
хуэ дэу къызэщIэплъауэ къижыхьынут.

ЩыцIыкIуами балигъыпIэ щиувами фIыуэ къэзылъагъу 
 ныбжьэгъу пэж щыщIакъым Руслан. Зыми и жагъуэ ищIыртэ-
къым, акъыл бгъэдэлъти, уи дзыхь зэбгъэз хъунури къыбгу-
ригъаIуэрт. Нобэ и цIэ къипIуамэ, и нэхъыбапIэм гушыIэ дахэщ 
е я гум къинэжа хъыбар гуапэщ къыпхуаIуэтэжынур. Си гукъэ-
кIыж тхыгъэр зыгуэр сIэщIэгъупщыкIыу кIэщI сфIэмы-хъуа мэ, 
фи фIэщ зэрыхъун, егъэлеиныгъэу мэскъал хэзмылъ хьа.

Гугъущ Къалмыкъ Руслан фIыуэ пцIыхуауэ мыпсэужу уи нэгу 
къыщIэбгъэхьэныр. Си щхьэкIэ ар сытым и дежи къыпыгуфIы-
кIыу си нэгу щIэтынущ. Шэч къытесхьэркъым, си мызакъуэу, 
апхуэдэхэр зэрыкуэдыкIейм. 

Апхуэдэ гукъэкIыж мыухыжрэ пщIэ лейрэ къэзылэжьа 
адыгэлIым и цIэр, дауи, уахътыншэщ. Къигъэна бынунагъуэр 
хуэфащэу куэдрэ Тхьэм кIэлъигъэпсэу!

 
ШАФИЙ  Аслъэн.

Шэджэм районым хыхьэ 
Лашынкъей къуа жэм и ку-
рыт еджапIэ №2-м и япэ 
клас сым щIэсхэр инспек-
тор ныбжьыщIэхэм я гу-
пым зэрыхыхьэм те у хуа 
Iуэху гуапэ щы зэ хэтащ 
ЮИД-р илъэс 50 зэрыри-
къум и щIыхькIэ. 

АБЫ кърихьэлIащ Шэ д-
жэм район администрацэм 
и Iэтащхьэм и къуэдзэ - 
Егъэ джэныгъэмкIэ упра-
вленэм и унафэщI Iэрып- 
щэ Жаннэ, Урысей МВД-м 
Шэ джэм районым щиIэ къу-
дамэм гъуэгухэм шы на-
гъуэншэу щызе кIуэныр 
яхэпщэнымкIэ и IэнатIэм и 
инспектор, полицэм и под-
полков ник МаскIэ Алим, 
Урысейм и ДОСААФ-м и 
къу дамэу районым щыIэм      
и унафэщI Що джэнцIыкIу 
Аслъэн. 

Инспекторхэм я дэIэпы-
къуэгъу ныбжьыщIэхэр гу-
пым хэгъэхьэныр къыщIа-
дзащ абыхэм ПДД-м зэ -  
ры хащIыкIыр къэп щы тэ-
нымкIэ, шынагъуэншэу 

«Къэбэрдей-Балъкъэрым ма  фIэсым 
пэщIэт-къегъэлакIуэ IэнатIэм гъуэзымрэ 
Iугъуэмрэ щыхъумэнымкIэ 2023 гъэм и 
лэ жьакIуэ нэхъыфI» еплъыныгъэ-зэпеуэ 

ЦIыхур дунейм къыщы те-
хьэм щегъэжьауэ и анэ-
дэлъ хубзэр зрегъэцIыху, 
зре  гъащIэ, адэкIэ абы ири-
гупсысэфу, зригъэужьу 
 мэхъу. Абы и курыхым лъэ-
Iэ  сы фыр усэбзэкIэ «къоп-
салъэ». Апхуэдэ тха кIуэш-
хуэ хэмрэ усакIуэхэмкIэ 
адыгэ лъэпкъыр сыт щы-
гъуи бейуэ щытащ. Иджы 
абы хэм къакIэлъыкIуа 
щIэб  лэми узыгъэгушхуэхэр 
яхэтщ. Абы хэм ящыщщ 
къыд дэ лажьэ усакIуэ ныб-
жьыщIэ Гугъуэт Заремэ. 
Иджыблагъэ ар ирагъэблэ-
гъат Мечиевым и цIэр зе-
зыхьэ Сабий-ныбжьыщIэ 
биб лиотекэм. Бзэм, литера-
турэм траухуа пшыхьым ар 
щаIущIащ  КъБКъУ-м Дизай-
нымкIэ и кол леджым и сту-
дентхэм.

- АНЭДЭЛЪХУБЗЭМ и Iэ-
фIа гъым, лъэпкъ литерату-
рэм, адыгэ усыгъэм, цIыхур 
къызыхэкIа лъэпкъым къуэпс 
быдэкIа пыщIауэ щытыным и 
мыхьэнэм дытепсэлъыхьы-
нущ нобэ. Абы папщIэ къед-
гъэблэгъащ усакIуэ нэхъ 
 щIалэхэм ящыщ, «Адыгэ 
 псалъэ» газетым и коррес-
пондент, Урысейм и Жур на-
листхэм я зэгухьэныгъэм, 
 КъБР-м и ТхакIуэхэм я зэ-
гухьэныгъэм хэт Гугъуэт За-
ремэ, - жиIащ библиотекэм и 
лэжьакIуэ КIэщт Рузанэ. - За-
ремэ и усыгъэхэм щIэщы-
гъуагъ хэтлъэгъуащ, бзэр 
егъэшэрыуэ. Ди гугъэщ нобэ 
абы и гупсысэхэр фэ, студент-

Анэ  лъагъуныгъэрщ  усыгъэм хэзышар

хэм, щIэщыгъуэ фщыхъуну, 
къызэджэну усэхэм фи гум 
гупсысэ инхэр къыщигъэушы-
ну, анэдэлъхубзэм  нэхъ пэгъу-
нэгъу фыхуищIыну.

Гугъуэтыр къыщалъхуащ 
Дзэлыкъуэ районым хыхьэ 
Каменномост къуажэм, 
 КъБКъУ-м ФилологиемкIэ и 
факультетым адыгэбзэмрэ 
адыгэ литературэмкIэ и 
къуда мэр къиухащ. Зыкъом 
щIауэ абы и усэхэр республи-
кэм къыщыдэкI газетхэмрэ 
журналхэмрэ къытрадзэ. Ап-
хуэдэуи къыхэгъэщыпхъэщ 
Заремэ и усэхэр тхакIуэ ныб-
жьыщIэхэм я IэдакъэщIэкIхэр 
щызэхуэхьэса «КъудамэщIэ», 
«Шыхулъа гъуэ» тхылъхэм 
зэрихуар. 2016 гъэм дунейм 

къытехьащ «Хьэуа Iубыгъуэ» 
зыфIища и тхылъ щхьэхуэри.

ЗэIущIэм и къызэгъэпэ-
щакIуэхэм зэрамурадам тету, 
Заремэ щIалэгъуалэр щIи-
гъэдэIуащ гъащIэм, дунейм 
хуиIэ гупсысэхэр къызыхэщ и 
усэхэм, езы студентхэри гъэ-
хуауэ къеджащ усакIуэм и Iэ-
дакъэщIэкIхэм ящыщу нэхъ 
ягу дыхьахэм.

Къызэхуэсахэм яфIэгъэ-
щIэгъуэнт усакIуэм и дуней 
тетыкIэр, Iуэху еплъыкIэр, 
гупсысэкIэр зыхуэдэр зра-
гъэщIэну. Ахэр щIэупщIащ 
анэдэлъхубзэм хуищIа лъа-
гъуныгъэм къежьапIэ хуэ-
хъуами, тхэн зэрыщIидзами, 
нэгъуэщI куэдми.

- Анэдэлъхубзэр фIыуэ 

 сы мы  лъагъункIэ хъуну ап-
хуэдэ упщIэ си деж зэи къэу-
вакъым, си къежьапIэр си 
бзэми и къежьапIэщ. СIу-
рылъу сыкъыщыхъуакIэ, сэ 
сщыщщ ар. Унэм тхылъ куэ-
ду щIэлът. Ди анэр IуэрыIуа-
тэм, хъы бархэм, псысэхэм 
къытхуе джэрт куэдрэ, - яж-
риIащ абы щIалэгъуалэм. - 
Тхэн зэ ры щIэздзам и гугъу 
пщIымэ, сышколакIуэт абы 
щыгъуэм. Зэгуэр си унэ 
лэжьыгъэхэр сщIыжу сыб-
гъэдэст. Арщ хьэ кIэ, сы зы-
пэрысым сегуп сы сы фыр-
тэкъым. Си анэм и жагъуэ 
сщIати, ар сигу къеуэ жырт - 
арат си щхьэм илъыр. Тет-
радыр и щIыбагъымкIэ къы -
зэIусхри, зыгуэрхэр истхащ, 

усэ жыпхъэм ит хуэдэу… Анэ 
лъагъуныгъэрщ усыгъэм 
сы хэзышар.

Заремэ и къалэмыр нэхъ 
жан зыщIар тхакIуэ Хьэх Сэ-
фарбий зэхишауэ щыта 
«Шыхулъагъуэ» зэгухьэны-
гъэрщ. А зэманым щытеп сэ-
лъыхькIэ, къыхегъэщ: «Сыс-
туденту «Шыхулъа гъуэм» 
япэу сызышар абы екIуалIэу 
щытахэм ящыщ Дзэгъащтэ 
Азэмэтщ. Хьэх Сэфарбий а 
зэхуэсхэм ирихьэлIэу щыта 
лэжьыгъэм, т хэн щIэзыдза-
гъащIэхэм яхуи щIа гу-
лъытэм, лъэпкъ литературэм 
теухуауэ иIа  гудзакъэмрэ 
мыхьэнэмрэ я инагъыр 
къэIуэтэгъуейщ. Дауи, и гу-
гъуехьыр пщIэншэ хъуа къым 
абы. Сэфарбий и деж кIуэуэ 
щытахэрщ иджыпсту нэхъ 
щIалэIуэхэм ящыщу литера-
турэм хэтыр». 

Гугъуэт Заремэ щIалэгъуа-
лэм за хуиу мысыжащ нэ-
хъыбэу щыт хэр щыгукъы дэ-
жыншэр зэ ры арамкIэ.

«Дауэ уи усэхэр къы зэ ры-
кIуэр? Гугъу утхэну?» - 
щIэупщIащ студентхэр. 

- КъызэмыупщIу къокIуэ. 
Си гур зыгуэр пэплъэ хуэ-
дэщ, зыгуэрым пIейтейуэ 
 иIыгъщ… Къызэуза нэужь, 
тхы лъымпIэм сохьри, сигури 
мэпсэхуж. Усэр тхылъым-
пIэм пхьы ныр гугъукъым, аб-
деж уеныкъуэкъужыркъым. 
Гугъур абы уи гупсысэр щиIы-
гъырщ, - къыхегъэщ уса-
кIуэм.

БАГЪЭТЫР  Луизэ. 

Зи цIэр уахътыншэ 

ЦIыху мини 8-м щIигъу я щыхьэту
«Черноморец» (Новорос-

сийск) - «Спартак-Налшык» 
(Налшык) - 2:0 (0:0). Ново-
российск. «Центральный» 
стадион. Гъатхэпэм и 18-м. 
ЦIыху 8343-рэ еплъащ. 

Судьяхэр: Фалов (Москва), 
Хатмуллин (Химки), Михалёв 
(Москва). 

«Черноморец»: Фролкин, 
Гараев, Мирошниченкэ, Мак-
лаков, Гречкин, Данилин, Ма-
гомедов (Климов, 87), Анто-
нов (Адаев, 72), Коробов (Бу-
дагян, 60), Руденкэ (Костюков, 
87), Абакаров (Шихбабаев, 
60). 

«Спартак-Налшык»: Сиу-
каев, Ольмезов, Далиев, Мэ-
къуауэ, Ашуев (ЛIуп, 72), Торо-
сян (Масленников, 52), Жан-
гуразов, Белоусов, Дэхъу, 
Хъу тIэ (Хьэшыр, 62), Топурие.

Топхэр дагъэкIащ: Коробо-
вым, 34 (1:0). Шихбабаевым, 
85 (2:0).

Дагъуэ къыхуащIащ: Топу-
рие, Будагян, Руденкэ.

ЩЭБЭТ кIуам Новорос-        
сийск щызэхэта Урысей Фе-
дерацэм футболымкIэ и етIуа-
нэ лигэм и Япэ гупым ще-
кIуэкI зэхьэзэхуэм и зи чэзу 
 зэ IущIэм, пэжыр жыпIэмэ, 
ды  зэ рыщыгугъыщэ щыIэтэ-
къым. И хьэрхуэрэгъухэм 
ящыщу нэхъ къыпэгъунэгъу 
дыдэм очкоиблкIэ щхьэщы-
кIауэ зэпеуэм бжьыпэр щы-
зыIыгъ «Черноморец»-р япэ 
лигэм лъэ быдэкIэ зэрыхуэ-
кIуэ гъуэгур «Спартак-Налшы-
кым» абы хьэлъэ щищIыну 
зыми и фIэщ хъуртэкъым. 
Абы щыхьэт техъуэну Ново-
российск и «Центральный»  
стадионым къыщызэхуэсат 
цIыху 8343-рэ! Апхуэдиз 
иджыпсту я щIыпIэм къа-
щыдэщIыркъым премьер-
лигэм и командэ куэдым, Нал-
шык къыще кIуалIэ цIыху 200 - 
300-м я  гугъу умыщIыххи.

Щхьэж и щытыкIэм хуэфа-
щэу зэIущIэри екIуэкIащ. Ап-
хуэдиз цIыху зэплъыну къэ-
кIуа джэгур хэгъэрейхэм, зэ-
рахабзэу, ебгъэрыкIуэныгъэ 
лъэщхэмкIэ къыщIадзащ. Ди 
щIалэхэр, дауи, Iэнкунт, къа-
пэщIэт хьэрхуэрэгъу лъэщми, 
стадионым и къытекъузэны-
гъэри зыхащIэу. Абы и щы-
хьэтщ джэгум и япэ Iыхьэм 

къриубыдэу налшыкдэсхэр       
зэ закъуэ фIэкIа «Черно-
морец»-м и гъуэм зэремыуар. 
Ари хуэзакъым. Хэгъэрейхэм 
топыр яIэщIэлъащ джэгум и 
процент 71-м. Абы къегъэлъа-
гъуэ я тепщэныгъэм и ина-
гъыр. Я насыпти, топыр къы-
зэрыхудагъэкIыфар зэ за-
къуэщ - 34-нэ дакъикъэм Ко-
робовыр лъэщу зэуа топым  ди 
гъуащхьэтетым зыри хуещIэ-
нутэкъым, иджыри къэс зыхэт 
гупыр къригъэлурэ екIуэкIа-
ми.

Загъэпсэхуу къихьэжа иужь-
кIи щытыкIэм зэрызихъуэжа 
щыIэкъым. Пэжщ, «Спартак-
Налшыкыр» нэхъ ипэкIэ кIуатэ 
хъуат, арщхьэкIэ абыхэм къа-
рыкIIауэ плъагъуртэкъым. 
«Чер номорец»-м и ебгъэры-
кIуэ  ныгъэхэр елIалIэу игъэ-
хьэзырырт, и гъуэм темыплъэ-
къукIыу. Шэч къытрихьэртэ-
къым текIуэныгъэр къызэри-
хьынум. Апхуэдэ гугъэр 
Ших бабаевым 85-нэ дакъи-
къэм щIигъэбыдащ, дахэ 
 ды дэу етIуанэ топри хьэщIэ-
хэм щхьэкIэ яхудигъэкIри. 
Абы иужькIэ ди щIалэхэм я 
лъэр щIэхупащ. АрщхьэкIэ, 
лIыгъэ зэхалъхьэри, ипэкIэ 
кIуэтащ. Джэгур иухри къы-
щIагъуа зэманращ налшык-
дэсхэр гъуэм хуэзэу мы зэIу-
щIэм япэу щеуар. Апхуэдэу 
ехъулIэныгъэ гуэрхэр къэп-
хьыну фIэщщIыгъуейщ.

Арати, «Спартак-Налшы-
кым» 0:2-уэ фIахьащ. Аргуэ-

рыжьти, я хьэрхуэрэгъухэм я 
гъуэр хагъэщIэфакъым. Ап-
хуэ дэ щытыкIэм зэрызимы-
хъуэжрэ джэгугъуиплIым щIи-
гъуащ, нэгъуэщIу жыпIэмэ - 
дакъикъэ 415-рэ ирикъуащ. 
Дауи, гухэщIщ. 

АпщIондэхукIэ налшыкдэс-
хэр турнир таблицэм нэхъ-         
ри къы  щекIуэтэхащ. Иджы 
абыхэм къащхьэщыкIащ    Дон 
Iус Ростов и СКА-ри. Мейкъуа-
пэ и «Дружба»-ри къабгъу-
рытыпэщ, топ дагъэкIахэмрэ 
къыхудагъэкIахэмрэ зэрызэ-
ху щытым я фIыгъэкIэ япэ 
драгъэщами.

Иджы щыгъуазэ фыхуэт-
щIынщ етIуанэ лигэм и Япэ 
гупым иужьу щызэхэта пэ-
щIэдзэ зэIущIэхэм къарикIуа 
бжыгъэхэм. Мис ахэр: «Друж-
ба» (Мейкъуапэ) - «Биолог-
Новокубанск» (Прогресс) - 
0:1, СКА (Дон Iус Ростов) - 
«ЕсэнтIыгу» (ЕсэнтIыгу) - 4:0, 
«Легион» (Мэхъэчкъалэ) - 
«Ротор» (Волгоград) - 0:2, 
«Динамо» (Ставрополь) - 
«Форте» (Таганрог) - 1:0, 
«Алания-2» (Владикавказ) - 
«Кубань-Холдинг» (Пав-
ловскэ) - 3:3, «Чайка» (Песча-
нокопскэ) - «Мэшыкъуэ КМВ» 
(Псыхуабэ) - 2:0. 

КъыкIэлъыкIуэ джэгугъуэр 
«Спартак-Налшыкым» и ста-
дионым щригъэкIуэкIынущ. 
Гъатхэпэм и 25-м ди щIалэ-
хэм кърагъэблэгъэнущ Став-
рополь и «Динамо»-р. 

ХЬЭТАУ  Ислъам.

Инспектор ныбжьыщIэхэм къахохъуэ

зэрызекIуэр щIагъэбыдэу. 
Къызэхуэсахэм я нэгу зра-

гъэужьащ сабийхэм ягъэ -
хьэзыра концерткIэ, Iуэхум 
ехьэлIа теплъэгъуэхэмкIэ. 

ЯгъэзэщIапхъэ псоми 
екIуу пхыкIа школакIуэхэм 
хьэщIэхэр ехъуэхъуащ, къы-
хагъэщащ абыхэм гупым 

хыхьэныр къызэрыхахар 
зэрытэмэмыр, ахэр къыху-
раджащ «ЮИД» цIэр хуэ-
фащэу зэрахьэну, гъуэгум 
шынагъуэншэу щызе кIуэ-
ным цIыхухэм гулъытэ хуе-
гъэщIын Iуэхум жыджэру 
хэтыну. 

БАХЪСЭН  Ланэ. 

Бей Азэмэт  ятокIуэ
екIуэкIащ. Я IэщIагъэм ехьэлIауэ яIэ 
зэфIэкIым нэхъри хэгъэхъуэным, я къа-
лэ ным зэрыпэлъэщыр, абы зэ ры-
хуэIэижьыр къэлъытэным ехьэлIауэ ира-
гъэ кIуэкI а зэхьэзэхуэм хэтахэр сыт и 
лъэ ныкъуэкIи къызэгъэпэщауэ щытащ. 

КЪРИКIУА ХЭР къызэщIакъуэжри,  нэ-
хъы фIу къалъытащ ма фIэс-къегъэлакIуэ          
часть №17-м (Дзэлыкъуэ район, Каменно-
мост къу.) и мафIэсгъэункIыфI Бей Азэмэт. 
ЕтIуа нэ увыпIэр хуа гъэфэщащ мафIэс-       
къегъэлакIуэ часть №20-м (Бахъсэн район, 
Къубэ-Тэбэ къу.) и къу дамэм и унафэщI 
БжыкIший Ашэмэз. Ещанэ хъуащ ПСЧ-
25-м (Бахъсэн район, Кременчуг-Констан-
тиновкэ къу.) и мафIэсгъэункIыфI Батыр 
Хьид. 

Бей Азэмэт республикэм а и IэнатIэм щы-
пэрытхэм язщ, 2016 гъэм бжьыпэр щиу-
быдащ «МафIэсгъэункIыфI нэхъыфI» зэ-
пеуэм.

БАХЪСЭН  Азэмэт. 

Футбол

Налшык къалэ дэт «Гладиатор» спорт-
комплексым щекIуэкIащ   Кавказ Ищхъэ-
рэ федеральнэ щIыналъэм щыщ ныб-
жьы щIэхэм дзюдомкIэ я зэхьэзэхуэ. Абы 
хэтащ илъэс 15 иримыкъуа щIалэрэ 
хъыджэбзу 270-м нэблагъэ.

ЗЭХЬЭЗЭХУЭМ ди спортсмен ныбжьы-
щIэхэм медалу 10 щызыIэрагъэхьащ.

Япэ увыпIэр къахьащ Щад Дилианэ (кг 
63-рэ), Къаныкъуэ Идар (кг 38-рэ), Унэж Та-
мерлан (кг 42-рэ), Хъуран Къантемыр (кг 50) 
сымэ.

 ДзюдоЗэуэ  медалипщI
Дыжьыныр я Iэрылъхьэщ Шыгъэлыгъуэ 

Аскэр (кг 38-рэ), Гъэунэ Азнаур (кг 73-рэ) 
сымэ.

Домбеякъыр зыIэрагъэхьащ  Джэданэ 
Амырхъан (кг 38-рэ), Iэрыпщэ Iэдэм (кг 50), 
Срыкъуэ Ибрэхьим (кг 50), Балъкъэр Та-
мерлан (кг 60) сымэ.

ТекIуахэмрэ къыхэжаныкIахэмрэ мэ-
лыжьыхьым и 1 - 3-хэм УФ-м и ныбжьы щIэ-
хэм я зэхьэзэхуэшхуэу Мурманск къалэм 
ще кIуэкIынум хэтыну Iэмал ягъуэтащ.

НАФIЭДЗ  Мухьэмэд.


